
1. ობიექტის ადგილმდებარეობა და არსებული მდგომარეობა  

საპროექტო ობიექტი მდებარეობს დუშეთის მუნიციპალიტეტში სოფელ ბულაჩაურში. 

სათავე ნაგებობა წარმოადგენს ბეტონის გრავიტაციულ კაშხლიან, კაპიტალურ 

ნაგებობას, რომელიც ექსპლუატაციაში შევიდა 1954 წელს. სათავე ნაგებობის კვების 

წყაროა მდ. არაგვი, სათავე ნაგებობიდან იკვებება მუხრანის სარწყავი სისტემა, 

რომელსაც ემსახურება ლამი-მისაქციელის 6 კბ.მ/წმ გამტარობის არხი და საგურამო-

მუხრანის სარწყავის სისტემა, მაგისტრალური არხის გამტარობა 2 კბ.მ/წმ-ში. 

სათავე ნაგებობის ზედა მარცხენა ბიეფში, მდინარეში წარმოქმნილია ნახევარ 

კუნძულის ფორმის მიწის ზვინული, მდინარეს შეცვლილი აქვს დინების 

მიმართულება და ნაპირსამაგრი კედლის შემოვლით ხდება ნაპირის გამორეცხვა, რაც 

საფრთხეს უქმნის სათავე ნაგებობას. სათავე ნაგებობის ქვედა ბიეფში, მარჯვენა მხარეს 

ხდება ასევე ნაპირის გამორეცხვა, რისბერმა მოწყობილი იყო სხვადასხვა ზომის 

ბეტონის ბლოკებით რომელთა უმეტესი ნაწილი აღარ არსებობს. ფარების 

რეგულირება გარდა გადამღობი ფარებისა რეგულირდება ხელით. სათავე ნაგებობის 

ტერიტორიაზე არ არსებობს გარე განათების ქსელი. 

 

2. საპროექტო გადაწყვეტილება 

დეტალური პროექტი მიზნად ისახავს ტექნიკური დავალებით გათვალისწინებული 

ბულაჩაურის მუნიციპალიტეტში საგურამო მუხრანის სარწყავი სისტემის სათავე 

ნაგებობის ზედა ბიეფში წარმოქმნილი ალუვიური ნატანისაგან წარმოქმნილი მიწის 

ზვინულის დაშლას, ზვინულის გამო მდინარისგან გამორეცხილი ნაპირის გამაგრებას, 

ქვედა ბიეფში რისბერმის აღდგენას, მრჯვენა მხარეს დაზიანებული ნაპირის 

გასამაგრებლად ქვანაყარი ზღუდარის მოწყობას, სათავის მექანიკური ნაწილის და 

ელექტრო გამანაწილებელი სისტემის რეაბილიტაციას. ახალი საექსპლუატაციო 

სახლის მოწყობას. 

ჩვენს მიერ ჩატარებული დათვალიერების, ტოპოგრაფიული აზომვების და საგურამო-

მუხრანის სერვისცენტრის თანამშრომლების მითითების შედეგად მიღებული იქნა 

საპროექტო გადაწყვეტილება: 

 

 ბულაჩაურის სათავე ნაგებობის მექანიკური ნაწილის მოწყობა; 

 ბულაჩაურის სათავე ნაგებობის რეაბილიტაცია და სათავე ნაგებობასთან 

ნაპირგამაგრების მოწყობა; 

 ნაპირდამცავი საყრდენი კედლის აღდგენა სათავე ნაგებობის ზედა ბიეფში; 

 სამანქანო შენობის ელექტრო მომარაგება და ეზოს განათება; 



 ახალი საექსპლოატაციო სახლის მოწყობა; 

 საპირფარეშოს მოწყობა; 

 ეზოს კეთილმოწყობა; 

 თევზსავალის მოწყობა. 

 

ობიექტის სამშენებლო სამუშაოების ხანგძლივობა შეადგენს 150 კალენდარულ დღეს. 

     სამშენებლო სამუშაოების საორიენტაციო ღირებულება შეადგენს 1 185 645 ლარს. 

 

 

 

 

      


